
Sucharitakritam Mahadeva Stotram

ஸுசரிதக்ரு’தம் மஹாதே³வஸ்தோத்ரம்

ஸுசரித உவாச ।
ஜய தே³வ மஹேஶாந ஜய ஶங்கர தூ⁴ர்ஜடே ॥ 22॥
ஜய ப்³ரஹ்மாதி³பூஜ்ய த்வம் த்ரிபுரக்⁴ந யமாந்தக ।
ஜயோமேஶ மஹாதே³வ காமாந்தக ஜயாமல ॥ 23॥
ஜய ஸம்ஸாரவைத்³ய த்வம் பூ⁴தபால ஶிவாவ்யய ।
த்ரியம்ப³க நமஸ்துப்⁴யம் ப⁴க்தரக்ஷணதீ³க்ஷித ॥ 24॥
வ்யோமகேஶ நமஸ்துப்⁴யம் ஜய காருண்யவிக்³ரஹ ।
நீலகண்ட² நமஸ்துப்⁴யம் ஜய ஸம்ஸாரமோசக ॥ 25॥
மஹேஶ்வர நமஸ்துப்⁴யம் பரமாநந்த³விக்³ரஹ ।
க³ங்கா³த⁴ர நமஸ்துப்⁴யம் விஶ்வேஶ்வர ம்ரு’டா³வ்யய ॥ 26॥
நமஸ்துப்⁴யம் ப⁴க³வதே வாஸுதே³வாய ஶம்ப⁴வே ।
ஶர்வாயோக்³ராய க³ர்பா⁴ய கைலாஸபதயே நம:॥ 27॥
ரக்ஷ மாம் கருணாஸிந்தோ⁴ க்ரு’பாத்³ரு’ஷ்ட்யவலோகநாத் ।
மம வ்ரு’த்தமநாலோச்ய த்ராஹி மாம் க்ரு’பயா ஹர ॥ 28॥
இதி ஶ்ரீஸ்கந்த³புராணே ப்³ரஹ்மக²ண்டே³ ஸேதுக²ண்டே³ ஏகோநத்ரிம்ஶா-
த்⁴யாயாந்தர்க³தம்

ஸுசரிதக்ரு’தம் மஹாதே³வஸ்தோத்ரம் ஸமாப்தம் ।
ஸ்கந்த³புராண । ப்³ராஹ்மக²ண்ட³ । ஸேதுக²ண்ட³ । அத்⁴யாய 29/22-28॥

